
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী




 বিনোদ। দেখছিলেন কি?

 চাটুজ্যে। দেখছিলুম হরেন ঘোষালটা আবার হঠাৎ এসে না পড়ে। পুলিশের গোয়েন্দা, আগে থেকে সাবধান হওয়া ভাল।

 বংশলোচন বই রাখিয়া বহিলেন—'ওসব ব্যাপাব নাই বা আলোচনা করলেন। হাকিমের বাড়ি ওরকম গল্প না হওয়াই ভাল।'

 চাটুজ্যে বলিলেন—'ঠিক কথা। আর, ব্যাপারটাও বড় অলৌকিক, শুনলে গায়ে কাঁটা দেয়। নাঃ, যাক ও কথা। তার পর, উদো, তোর বউ বাপের বাড়ি থেকে ফিরছে কবে?'

 বিনোদ উদয়কে বাধা দিয়ে বলিলেন—'ব্যাপারটা শুনতেই বা দোষ কি। চলুন আমার বাসায়, সেখানে হাকিম নেই।'

 বংশলোচন বলিনেল ——'আরে না না। এখানেই হ’ক। তবে চাটুজ্যেমশায়, বেশী সিডিশস কথাগুলো বাদ দিয়ে বলবেন।'

 চাটুজ্যেমশায় বলিলেন— 'মা ভৈঃ। আমি খুব বাদসাদ দিয়েই বলছি।——বেশীদিনের কথা নয়, বকু দত্তর নাম শুনেছ বোধ হয়, আমাদের মজিলপুরের চরণ ঘোষের মেসো—'

